
Алена Дзенісенка (Мінск)

ЛІТАРАТУРНАЯ СПАДЧЫНА ІГНАТА ДВАРЧАНІНА
Ў ФОНДАХ ЦЭНТРАЛЬНАЙ НАВУКОВАЙ БІБЛІЯТЭКІ

ІМЯ ЯКУБА КОЛАСА НАН БЕЛАРУСІ

Сярод славутых імён Дзятлаўскай зямлі адной з цэнтральных фігур на-
цыянальна-вызваленчага руху Заходняй Беларусі з’яўляецца грамадскі дзеяч,
палітык, выдавец, беларускі паэт і літаратуразнаўца Ігнат Сямёнавіч Двар-
чанін (1895-1937).

У фондах Цэнтра даследаванняў старадрукаў і рукапісаў (былога аддзе-
ла рэдкіх кніг і рукапісаў) Цэнтральнай навуковай бібліятэкі імя Якуба Ко-
ласа Н А Н  Беларусі захоўваецца літаратурная спадчына Ігната Дварчаніна1.
На жаль, яна невялікая: шмат газет і часопісаў, дзе друкаваўся паэт, па розных
абставінах не дажылі да гэтага часу, ды і жыццё пісьменніка абарвалася вельмі
рана. А ле тая літаратурная спадчына, што засталася нашчадкам, «сёння да-
памагае арыентавацца на родны грунт, на сапраўдныя духоўныя вартасці»2 .

1 Згаданыя ў артыкуле публікацыі I. С. Дварчаніна змешчаны ў кнігах — калекцыі
«БХХ-ХХІ», а таксама ў газетах і часопісах -  калекцыі перыядычных выданняў Цэнтра да-
следаванняў старадрукаў і рукапісаў Цэнтральнай навуковай бібліятэкі імя Якуба Коласа
НАН Беларусі.

2 Ліс А. С. Згадка пра Ігната Дварчаніна // На зямлі Дзятлаўскай . матэрыялы гіст.-краязн.
канф. Ліда, 1998. С. 55.

3 Місарэвіч Я. А. I. С. Дварчанін : гісторыка-біяграфічны нарьіс. Гродна, 1995. С. 46.

Ж ыццёвы ш лях вядомага беларускага паэта, літаратуразнаўцы, вучонага-
скарыназнаўцы звязаны з Дзятлавам, дзе ён хадзіў у школу, потым настаў-
нічаў, падпольна арганізаваў там беларускія курсы, драматычны гурток
і беларускі хор (за гэта быў арыштаваны польскімі ўладамі, а створаныя
ім курсы  і гурткі потым разагналі).

Грамадская і творчая дзейнасць I. Дварчаніна прыходзіцца на 1920-
1930-я гг. Я на была накіравана на абарону беларускай культуры, на бараць-
бу за адкрыццё беларускіх школ, за свабоду дзейнасці культурна-асветных
арганізацый. Падчас жыцця і вучобы ў Вільні I. Дварчанін прымаў актыў-
ны ўдзел у грамадскім  беларускім адраджэнскім руху. Выступаў з папуляр-
нымі лекцы ямі па гісторыі Беларусі, прапагандаваў беларускую літаратуру.
3 утварэннем пасольскага клуба «Змаганне», куды ўвайшоў I. Дварчанін,
яго грамадска-палітычная дзейнасць пашырылася. Клуб «Змаганне» выда-
ваў газеты  «Голас працы», «Слова працы», «За працу» і інш. Усе перыядыч-
ны я выданні, як  правіла, рэдагаваліся пасламі, у тым ліку I. Дварчаніным.
К алі былі забаронены беларускія выданні і ўвогуле беларускае друкаванае
слова, у  якасці пратэсту нелегальна распаўсюджваліся лістоўкі і адозвы,
размнож аныя на гектографе3 .

Сваю літаратурную дзейнасць I. Дварчанін пачаў з 1917 г. Яго першы верш
«Да беларусаў-інтэлігентаў» быў змешчаны ў газеце «Белорусская рада»1.

1 «Белорусская рада» -  літаратурная газета, орган Цэнтральнай беларускай вайсковай
рады. Выдавалася ў Мінску ў 1917-1918 гг. на рускай мове, змяшчала таксама матэрыялы
на беларускай мове.

2 Лыч Л. М. Беларуская нацыянальная ідэя: тэарэтычны і практычны аспекты. Мінск,
2010. С. 403.

3 Місарэвіч Я. А. I. С. Дварчанін : гісторыка-біяграфічны нарыс. С. 18.
4 Зажынкі: Першы збор твораў беларускіх песняроў і пісьменнікаў, выйшаўшых з сям’і

працоўнага народу. М., 1918. С. 77.
5 Чыгрын С. Нарадзіме Ігната Дварчаніна: з краязнаўчых вандровакпа Дзятлаўшчыне.

Мінск, 2016. С. 14.
6 Багдановіч I. Э. «Надзея, будзь жа вечна з намі» // На зямлі Дзятлаўскай... С. 85.
7 Жылка Уладзімір // Беларускія пісьменнікі : біябібліяграф. слоўн. : у 6 т. / пад рэд.

А. I. Мальдзіса. Мінск, 1993. Т. 2. С. 465.

Адзін з ранніх вершаў паэта пад назвай «Покліч» быў надрукаваны
8 лістапада 1918 г. у газеце «Вольная Беларусь»2 . Потым былі публікацыі
ў газеце «Дзянніца», органе Белнацкама. Газету рэдагаваў Цішка Гартны
(сапраўднае імя Зміцер Хведаравіч Жылуновіч), у ёй былі змешчаны вершы
I. Дварчаніна «Думка», «Гудок», «Мусі трэба так», «Песня сэрца» (пад псеўда-
німам «Гудок»)3. Два з гэтых вершаў -  «Думка» і «Гудок» -  былі надрука-
ваны і ў альманаху «Зажынкі» (1918)4 .

Ігнат Дварчанін актыўна супрацоўнічаў у заходнебеларускім друку на-
цыянальна-вызваленчага, асветніцкага і дэмакратычнага кірунку. У гэты
перыяд ён быў сакратаром Беларускага выдавецкага таварыства ў Вільні.
Яго публікацыі і вершы ў газетах «Белорусская рада» і «Вольная Беларусь»,
якія I. Дварчанін рэдагаваў, былі прысвечаны незайздроснаму гістарычна-
му лёсу беларуса і адначасова барацьбе беларуса-адраджэнца5.

Вершы паэта змяшчаліся на старонках тагачасных газет «Гоман», «Наша
думка», «Беларускі звон», часопісаў «Родныя гоні», «Маланка», «Наш шлях»,
«Маладое жыццё», «Беларуская школа ў Латвіі», пражскім часопісе «Пера-
вясла»6 . Творы паэта былі прысвечаны барацьбе за адраджэнне беларускай
культуры, усведамленне беларускім народам сваёй гістарычнай і палітыч-
най значнасці, роўнасці з іншымі народамі.

Падчас вучобы ў Празе малады паэт надрукаваў свае вершы ў рукапіс-
ным часопісе «Перавясла», выданнем якога займаўся разам з Уладзімірам
Жылкам7. Акрамя вучобы ў Пражскім універсітэце, работай над дысерта-
цыяй «Францішак Скарына як культурны дзеяч і гуманіст на беларускай
ніве» і кіраўніцтвам Аб’яднання беларускіх паступовых студэнтаў (АБПС)
I. Дварчанін рэдагаваў «Бюлетэнь аб’яднання беларускіх студэнцкіх аргані-
зацый». У Празе Ігнат Дварчанін падтрымліваў сувязь з Браніславам Тараш-
кевічам і іншымі будучымі лідарамі Беларускай сялянска-рабочай грамады,

выступаў у левай віленскай прэсе -  газетах «Беларускі звон», «Наш шлях».
Артыкулы і вершы ён падпісваў як сваім прозвішчам, так і псеўданімамі:
«I. Д.», «Гудок», «I. Ладанчук»1.

1 Іофе Э. Сейбіт на ніве беларускасці // Полымя. 2015. № 6. С. 175.
2 Маланка. 1926. № 15. С. 8-10.
3 Дварчанін I. Максім Багдановіч // Родныя гоні: месячнік літаратуры і культуры За-

ходняе Беларусі. Вільня, 1927. Кн. 3 (май). С. 9-19.
4 Дварчанін I. Аб годзе нараджэньня Фр. Скарыны // Родныя гоні. Вільня, 1927. Кн. 1.

С. 20-22.

Пасля заканчэння ўніверсітэта вучонаму прапанавалі застацца ў Празе
на выкладчыцкай рабоце. Але цяга на радзіму перамагла, у 1926 г. I. Двар-
чанін вярнуўся ў Вільню доктарам філасофіі. Адразу акунуўся ў палітыч-
ную і педагагічную работу -  выконваў адказныя даручэнні Цэнтральнага
сакратарыята Грамады, выкладаў беларускую літаратуру ў Віленскай бела-
рускай гімназіі, друкаваўся ў беларускай прэсе. У хуткім часе ён стаў са-
кратаром і віцэ-старшынёй Беларускага выдавецкага таварыства.

У Вільні Беларускай сялянска-рабочай грамадой выдаваўся сатырыч-
ны часопіс «Маланка», які выходзіў два разы на тыдзень. На яго старонках
са з’едлівай сатырай на існуючы парадак і становішча ў Заходняй Беларусі
выступалі Ігнат Дварчанін, Міхась Васілёк, Уладзіслаў Паўлюкоўскі і інш.
«Маланка» праіснавала ўсяго два гады (1926-1927).

У адным з нумароў часопіса «Маланка» пад псеўданімам «I. Ладанчук»
змешчаны верш пісьменніка «У старой Вільні» з эпіграфам У. Жылкі:
«О, Вільня, крывіцкая Мэка! Зальле цябе крывіцкі рух...» Публікацыю
I. Дварчаніна аздабляе часопісная застаўка, падпісаная крыптанімам «Ю. Ш.»,
і сюжэтная канцоўка з подпісам невядомага мастака -  прастаўлены ініцыял
«Д» (мал. 1).

I. Дварчанін вядомы і як перакладчык. У 1926 г. у «Віленскім выдавецтве»
Б. Клецкіна выйшла невялічкая кніжка -  паэма А. Блока «Дванаццаць» (1926)
у перакладзе на беларускую мову I. Дварчаніна пад псеўданімам «I. Гудок»
(мал. 2). Ў Цэнтры даследаванняў старадрукаў і рукапісаў ЦНБ НАН Бела-
русі захоўваюцца два асобнікі гэтага выдання. Тэкст аздоблены чатырма гра-
вюрамі, падпісанымі ініцыялам «М» невядомага мастака. Дарэчы, паўна-
тэкставы пераклад паэмы «Дванаццаць» быў апублікаваны ў сатырычным
часопісе «Маланка»2 і з тымі ж гравюрамі, што ў кнізе.

3 1927 г. I. Дварчанін супрацоўнічаў у часопісе «Родныя гоні», дзе змяс-
ціў публікацыю да дзясятых угодкаў смерці Максіма Багдановіча3 . У пер-
шым нумары гэтага ж часопіса яго публікацыя «Аб годзе нараджэньня
Фр. Скарыны»4 .

Як літаратуразнаўца Ігнат Дварчанін найболып поўна рэалізаваў сябе
ў дзвюх працах — «Хрэстаматыі новай беларускай літаратуры» (Вільня, 1927)

О, Вільня, крыэіцкаяМ эка!
Зальле цябе крызіцлі рух...

і'.

ВІ.ІЫІЯ, Більня — чараўпіца,
Гэдымша слаза, ,, ,„„, , ,, ,,
: Колькі тосьцяў. у  званіцах
Ты пграпрымала.

Ягел5наўскай карочы
Ты краса і пыха...

। Г.літоўскія загояы,
Й К'ракаў ійс габе пак.тоны...
Частавала ўсіх пад звоны
3 шумпага кіліха.

3  пы.там любячага сына
К мацярыным грудзчм —
Доктар ўсіх навук — Скарына
3-за грапіцы нгс навіны
Паспалітым ліодзям.

Потым Вільня - чараў.чіца,
Як начпая дзева,
Прадав ілась чужаніцам
Управа і налева.

Дзе насіўся дух Скарыны —•
У часы пры.мусу,
Стала бруха Кацярыны
Моладзі спакусай.

О, ВІЛЫІЯ, вя.пхая вёска,
Уся ў кзлдобіны пабіта..
На месцы толькі Маіка Боска
Н няшчас.чы цень ізрае.пта.

Ды разам шаб.та дарігзя
I з б.іесі.ам высгаў.ігьы бот
Са с.макам тут аберегае
Глыбокіх сьметнікаў смурод.

Нішто ня рушыць супакою
Сум.ійных тых вартаўнікоў...
1 лашчыць ыузыка з пакояб
1 сон ліе з усіх бакоў.

I сьняць аб дзіўным, сьветлы'і рн,
Дзе херубінамі яны,
Дзе жвава толькі сонца грае
Ч.ірсўнай, яснае веспы. :

Што за дзіўное прабудп эчьне7

Каб ты прапала — ці пя зд .нь :>

Што гэта тут за а:кыўлеіш"е •"
Нібы над сьметнікам ту? ан

Устаюць,; ўстаюць нібы жывыя
I гоман робіцца ямчэй...
I дзе зьліваліся памыі
Гра.мадаівырасла людзей.

Ш ум.. бура... трывога...
Разносіць гук пажарны рог...
Нясеццд скарга а:к да Бога
1 незадушаны уздох...

I „сонца косамі шыбае, ’
I вочы сьлепіць у гасьцен...
Старая Вільпя зноў шгае
Сваіх абуджаных дзякеіі.

I. Ладанчук.

Мал. 1. Верш I. Дварчаніна «У старой Вільні», падпісаны псеўданімам «I. Ладанчук»
(з фондаў ЦНБ НАН Беларусі)

Мал. 2. Тытульны ліст паэмы А. Блока «Дванаццаць» (1926) у перакладзе I. Дварчаніна
пад псеўданімам «I. Гудок» (з фондаў ЦНБ НАН Беларусі)

і манаграфіі «Францішак Скарына як культурны дзеяч і гуманіст на бела-
рускай ніве». Абароненая ў 1926 г. у сценах Карлавага ўніверсітэта ў Празе
дысертацыя праляжала незапатрабаванай у архіве гэтай установы болып
за шэсцьдзясят гадоў1. I толькі да пяцісотых угодкаў з дня нараджэння
Францішка Скарыны яна выйшла з друку2 .

1 Кароткая Т. Першы беларускі скарыназнавец // На зямлі Дзятлаўскай... С. 65-67.
2 Дварчанін I. Францішак Скарына як культурны дзеяч і гуманіст на беларускай ніве /

пер. з чэш. мовы Т. Кароткай. Мінск, 1991.
3 Дварчанін 1. Хрэстаматыя новай беларускай літэратуры (ад 1905 году): для старэй-

шых клясаў беларускіх школ. Вільня, 1927. 495 [2] с. ; Вып. 2 : Янка Купала, Якуб Колас.
Вільня, 1927. 214 с. ; Вып. 3 : Алесь Гарун, Зьмітрок Бядуля, Констанцыя Буйла, Гальляш
Леўчык. Вільня, 1927. 294 с. ; Вып. 4 : Власт, Язэп Лёсік, У. Галубок, іншыя сялянскія
пісьменнікі, ЦішкаГартны. Вільня, 1927. С. 294-374.

4 Нотап : Віе1агіі8ка)а \\Т1еп8ка)а сазоріі ХМіІпіа : \Уу<і-уго «Нотап», 1918. 3 кгазаху.
№ 28 (224). 8. 3.

Выданне «Хрэстаматыі новай беларускай літэратуры (ад 1905 году): для
старэйшых клясаў беларускіх сярэдніх школ» (1927) стала падзеяй у гра-
мадскім культурным жыцці Заходняй Беларусі (мал. 3). Былі выпушчаны
пяць асобных частак-кніжак і адно цэласнае выданне аб’ёмам 498 старонак.

У Цэнтры даследаванняў старадрукаў і рукапісаў сем асобнікаў «Хрэс-
таматыі...», з іх два (першы і другі выпускі) -  з уладальніцкай калекцыі
беларускага пісьменніка, акадэміка АН БССР П. Ф. Глебкі (1905-1969),
адзін экзэмпляр -  з калекцыі рускага літаратуразнаўцы, бібліёграфа, кніга-
знаўцы, гісторыка літаратуры П. Н. Беркава (1896-1969).

Чатыры выпускі «Хрэстаматыі...» (вып. 1-4) захоўваюцца ў калекцыі
кніг на беларускай мове «БХХ-ХХІ»3 . У адным з асобнікаў прастаўлены
штамп уласнай бібліятэкі беларускага літаратуразнаўцы, паэта, пераклад-
чыка У. I. Мархеля (1940-2013): «3 кніг Ул. Мархеля» (сюжэтны штамп з за-
малёўкай беларускага зубра) (мал. 4).

У ЦНБ НАН Беларусі захоўваюцца газеты і часопісы, на старонках якіх
Ігнат Дварчанін друкаваў свае вершы. Сярод іх ёсць і малавядомыя -
«3 чужой стараны», «Прывет», «Вецер», «Мінор», «Адраджэнне», «У тумане»
(гл. дадатак).

У фондах Цэнтра даследаванняў старадрукаў і рукапісаў ЦНБ НАН Бе-
ларусі захоўваюцца грамадска-палітычныя і літаратурныя газеты нацыя-
нальна-дэмакратычнага кірунку «Гоман» і «Беларускі звон», на старонках
якіх былі выяўлены прыжыццёвыя літаратурныя творы пісьменніка.

У газеце «Гоман» друкаваліся вершы паэта. Газета выходзіла на працягу
1916-1918 гг. у Вільні 2 разы на тыдзень лацінкай і кірыліцай з дазволу аку-
пацыйных германскіх улад. Рэдактары -  В. Ластоўскі, Я. Салавей. На ста-
ронках газеты быў надрукаваны верш «Ба ВіеІагцзац-іпіеІіЫепІац», тэкст
на лацінцы, падпісаны «Вууагсапіп, 8 зпіехпіа 1917 й.» (мал. 5)4 .

Мал. 3. Вокладка падручніка «Хрэстаматьія новай беларускай літэратуры (ад 1905 году):
для старэйшых клясаў беларускіх сярэдніх школ» (з фондаў ЦНБ НАН Беларусі)

Мал. 4. Тытульньі ліст «Хрэстаматыі...», складзенай I. Дварчаніным,
са штампам бібліятэкі У. I. Мархеля (з фондаў ЦНБ НАН Беларусі)

У штотыднёвай грамадска-палітычнай, літаратурнай газеце «Беларускі
звон» (Вільня, 1921-1923; рэдактар-выдавец Ф. Аляхновіч) перыяду 1921-
1922 гг. былі выяўлены пяць вершаў паэта, сярод якіх «Пад небам Лацьвіі»1,
«Дзвіна»2 , «Ля мора»3, «Студэнт»4 , «Думы»5 . Усе вершы падпісаны крып-
танімам «I. Д.».

1 Беларускі звон : тыднёвая часоп. Вільня : Друк. Віленскага выд-ва Б. Клецкіна, 1921.
21 кастрыч. С. 3.

2 Тамсама. 28 кастрыч. С. 3.
3 Тамсама. 11 ліст. С. 5.
4 Тамсама. 2 снеж. С. 3.
5 Тамсама. 1922. 13 студз. С. 3.
6 Владгімыров П. В. Доктор Францнск Скорнна: его переводы, печ. нздання н язык.

[Б. м.] : Тнп. нмп. АН, 1888. 351 с.

Дарэчы, у нумары газеты «Беларускі звон» (1921, 28 кастр. С. 5-6) на-
друкавана нататка «Замежныя весткі. 3 Чэскага музэю», падпісаная про-
звішчам пісьменніка «Ігнат Дварчанін». У публікацыі падрабязна распавя-
даецца пра наведванне беларусамі Нацыянальнага музея ў Празе падчас
візіту беларускай дэлегацыі на канферэнцыю. Вельмі ўразілі наведвальнікаў
музея Біблія Францішка Скарыны, Статут Вялікага Княства Літоўскага (1588),
а таксама даследаванне П. У. Уладзімірава аб творчасці Ф. Скарыны6 .

Мал. 5. Верш I. Дварчаніна «Ва ВіеІагнзап-іпіеІіЫепіаіі»,
змешчаны ў газеце «Нотап» — з фондаў ЦНБ НАН Беларусі

Такім чынам, у фондах Цэнтра даследаванняў старадрукаў і рукапісаў
ЦНБ НАН Беларусі захоўваюцца прыжыццёвыя літаратурныя творы Ігна-
та Дварчаніна перыяду 1918-1927 гг., якія былі надрукаваны пераважна ў ві-
ленскіх перыядычных выданнях.

Дадапгак

Прыжыццёвыя публікацыі вершаў I. Дварчаніна ў  часопісах
(з фондаў Цэнтра даследаванняў старадрукаў і рукапісаў

ЦНБ НАН Беларусі)

1. Дварчанін. Самі багі // Маладое жыцьцё. Пэрыодычная часопісь бела-
рускае моладзі. Вільно : Друк. «Друк», 1922. № 2 (5) (чэрв.). С. 10.

2 .1. Ладанчук. У старой Вільні // Маланка : часоп. гумару, жартаў і сатыры /
рэд.-выд. М. Луцэвіч. Вільня : Друк. Б. Клецкіна, 1926. № 15 (кастрыч.). С. 2.

3. I. Д. У тумане // Наш шлях : штомесячнік беларускага студэнства.
Вільня : Друк. «Друк», 1922. № 4 (лістап.-сьнеж.). С. 18-19.

4. I. Д. Прывет // Наш шлях : штомесячнік беларускага студэнства.
Вільня : Друк. «Друк», 1922. № 4 (лістап.-сьнеж.). С. 19.

5. Дварчанін I. 3 чужое стараны. Вецер // Наш шлях : штомесячнік бела-
рускага студэнства. Вільня : Друк. «Друк», 1922. № 4 (лістап.-сьнеж.). С. 19.

6 .1. Д. Адраджэньне. Мінор. 3 лірай // Наш шлях : штомесячнік белару-
скага студэнства. Вільня : Друк. «Друк», 1922. № 4 (лістап.-сьнеж.). С. 20.

7. Дварчанін I. Толькі проза. // Студэнская думка. Месячнік беларускага
студэнства ў Вільні. Вільня : Друк. Н. Левін і Сын, 1925. № 5 (6) (верас.-
кастрыч.). С. 24-25.

Елена Радомская (Дятлово)

РОЛЬ ЕВРЕЙСКОГО НАСЕЛЕНПЯ
В ЭКОНОМНЧЕСКОМ й  КУЛЬТУРНОМ РАЗВПТПН

МЕСТЕЧКА ДЯТЛОВО ДО НАЧАЛА
ВТОРОЙ МНРОВОЙ ВОЙНЫ

Дятлово -  город в Гродненской областн Республнкн Беларусн. В нсто-
рнческпх документах времен Велнкого Княжества Лнтовского н Речн По-
сполнтой (вторая половпна XV -  конец XVIII в.) он назывался Здетел,
2ДДсіоІ н т. п. На языке нднш нет сочетанпя «дз», поэтому еврен называлн
местечко Зецел. В дневннковых запнсях Бернарда Пннскн, жнтеля Канады,
где автор заппсывал воспомннання своего пожплого отца Рубпна Пннскн,

